
V. CONCLUSIONS

Esta é a décima vez que entre a documentacion orzamentaria figura un informe de
impacto de xénero que trata de realizar unha andlise, dende o punto de vista da igualdade
de oportunidades entre mulleres e homes, dos programas de gasto que integran o proxec-
to de orzamentos, e que inclle naqueles programas mais relevantes dende o punto de
vista do xénero unha analise dos resultados obtidos no ano anterior, coas actuacions mais
importantes que se levaron a cabo.

A elaboracion de orzamentos con perspectiva de xénero ou sensibles ao xénero non
trata s6 do contido dos orzamentos, tamén se trata dos procesos involucrados na dita
elaboracion. A transversalizacion da orzamentacion require un compromiso que inclla
andlises, consultas e reaxustes para ter en conta as necesidades diferentes de mulleres
e homes, nenos e nenas, de xeito que se podan corrixir de forma mais permanente as
inequidades que seguen a existir en moitos &mbitos e focalizar dun xeito mas eficiente a
necesidade para a que se desehou cada programa e lifa de gasto.

Deste xeito, o orzamento libera ao xénero do ambito especifico e exclusivo das
cuestions sociais e o eleva ao nivel da macroeconomia (Holvoet, 2006); e transforma un
sistema que pretende ser neutral en canto ao xénero pero que, de feito, pode manter
parcialidades e brechas de xénero, nun sistema sensible ao xénero.

Por iso, a analise orzamentaria con perspectiva de xénero, xunto coa lexislacion e
outros medidas de caracter politico que se leven & practica, permiten abordar a discrimina-
cion de xénero e constitlen un paso importante para conseguir unha maior transparencia
pUblica e unha maior eficacia e eficiencia dos recursos.

Ainda que é certo que hai marxe para a mellora, sobre todo no relativo & analise
non s6 dos programas de gasto, sendn tamén dos ingresos, consolidase a integracion e
consideracion da perspectiva de xénero no proceso de elaboracion dos orzamentos da
Comunidade Autbnoma de Galicia.

Resulta necesario poher de manifesto a colaboracion das distintas consellerias da
Xunta de Galicia que facilitaron a informacion necesaria, a través da ficha elaborada pola
Secretarfa Xeral da Igualdade, que fixo posible a elaboracion deste informe de impacto de
xénero e que foran obxecto de andlise dende o punto de vista do xénero a maiorfa de
programas orzamentarios.

Por Ultimo, sinalar que a valoracion, dende o punto de vista da integracion da pers-
pectiva de xénero e a promocion da igualdade entre mulleres e homes, do proxecto de
orzamentos para o ano 2023 debe ser POSITIVA, e que un orzamento sensible ao xénero
permite, ademais de promover obxectivos de equidade, fortalecer a eficacia das politicas
pUblicas, aumentar a transparencia e mellorar a calidade dos servizos pUblicos.

